
U D H Ë Z I M 
Nr.354, datë 17.2.2004 

 
PËR DOKUMENTACIONIN E DEKLARIMIT DHE PAGESËS SË KONTRIBUTEVE TË 

DETYRUESHME TË SIGURIMEVE SHOQËRORE DHE SHËNDETËSORE 
 
Në zbatim të ligjit nr.9136, datë11.9.2003 “Për mbledhjen e kontributeve të detyrueshme të 

sigurimeve shoqërore dhe shëndetësore në Republikën e Shqipërisë: (i ndryshuar), Ministri i Punës 
dhe i Çështjeve Sociale dhe Ministri i Financave, 

 
U D H Ë Z O J N Ë: 

 
1. Punëdhënësit dhe personat e vetëpunësuar, janë të detyruar të deklarojnë dhe të paguajnë 

kontributet e sigurimeve shoqërore dhe shëndetësore bazuar në dokumentacionin përcaktuar më 
poshtë: 

a) “Formulari i deklarimit dhe pagesës së kontributeve të sigurimeve shoqërore”, E-SIG 
011/a”, i cili dorëzohet në degën e bankës ku paguhen kontributet. 

b) “Formulari i deklarimit dhe pagesës së kontributeve të sigurimeve shëndetësore”, E-SIG 
012/a”, i cili dorëzohet në degën e bankës ku paguhen kontributet. 

c) “Formulari E-SIG 025/a listëpagesa e sigurimeve shoqërore, sigurimeve shëndetësore dhe 
tatimit mbi të ardhurat nga punësimi”, i cili dorëzohet në degën e tatimeve ku është i regjistruar 
tatimpaguesi; 

d) “Formulari E-SIG 026/a listëpagesa e përfitimeve të paguara”, i cili gjithashtu dorëzohet në 
degën e tatimeve ku është i regjistruar tatimpaguesi (sigurisht në raastet kur janë paguar përfitime); 

e) Formulari E-Sig 27/a “Pasqyra e të punësuarve rishtas dhe e të larguarve”, i cili gjithashtu 
dorëzohet në degën e tatimeve (sigurisht në rastet kur ka të punësuar të rinj, të ripunësuar ose të 
larguar). 

2. Dokumentet e mësipërme dorëzohen në afatet që vijojnë: 
a) Punëdhënësit dhe personat e vetëpunësuar, për personat që kanë të punësuar, paraqesin 

dokumentet e mësipërme, çdo muaj, jo më vonë se data e 25 muajit pasardhës; 
b) Personi i vetëpunësuar (për vete dhe për punonjësit e papaguar të familjes), dorëzon 

formularët sipas germave a dhe b të pikës 1, jo më vonë se data 25 e muajit të fundit të çdo tremujori 
të vitit kalendarik (pra, jo më vonë se datat 25 mars, 25 qershor, 25 shtator dhe 25 dhjetor). 

3. Bashkëngjitur janë modelet e formularëve të përmendura në pikën 1. 
4. Ky udhëzim hyn në fuqi me botimin në Fletoren Zyrtare. 
 

Ministri i Punës 
dhe i Çështjeve 

Sociale 

Engjëll Bejtja 

Ministri i 
Financave 

Arben Malaj 

